
Xalqaro miqyosidagi ilmiy-texnik anjuman materiallarida zamonaviy kompyuter 

ilmlari va muhandislik texnologiyalari sohasidagi innovatsion tadqiqotlar aks etgan.   
Globallashuv sharoitida davlatimizni yanada barqaror va jadal sur’atlar bilan 

rivojlantirish boʻyicha amalga oshirilayotgan islohotlar samarasini yaxshilash sohasidagi 
ilmiy-tadqiqot ishlariga alohida e’tibor qaratilgan. Zero iqtisodiyotning, ijtimoiy 
sohalarni qamrab olgan modernizatsiya jarayonlari, hayotning barcha sohalarini 
liberallashtirishni talab qilmoqda. 

Ushbu ilmiy ma’ruza tezislari toʻplamida mamlakatimiz va xorijlik turli 
yoʻnalishlarda faoliyat olib borayotgan mutaxassislar, olimlar, professor-oʻqituvchilar, 
ilmiy tadqiqot institutlari va markazlarining ilmiy xodimlari, tadqiqotchilari, magistr va 
talabalarning ilmiy-tadqiqot ishlari natijalari mujassamlashgan. 

Mazkur toʻplamga kiritilgan ma’ruza tezislarining mazmuni, undagi statistik 

ma’lumotlar va me’yoriy hujjatlarning toʻgʻriligi hamda tanqidiy fikr-mulohazalar, 
keltirilgan takliflarga mualliflarning oʻzlari mas’uldirlar. 

SARALASH TEXNOLOGIK JARAYONI AVTOMATIK 

BOSHQARILADIGAN KOMBINATSIYALASHGAN ELEKTR QURILMA 
 

T.f.n., katta ilmiy xodim Rosaboyev Abdukodir Tuxtakuziyevich 
Qishloq xo‘jaligini mexanizatsiyalash ilmiy-tadqiqot instituti, 

rosaboev1961@mail.ru 
Jamolova Fotima Rustam qizi Toshkent kimyo texnologiya instituti 

Yangier filiali, jamolova fotima 9292@gmail.com 
 
Annotatsiya: Maqolada mayda urug‘larni saralash uchun taklif qilinayotgan 

kommbinatsiyalashgan qurilmaning tuzilishi va ishlash prinsipi to‘g‘risida 
ma’lumotlar keltirilgan.  

Kalit so‘zlar: saralash, texnologik jarayon, avtomatik boshqariladigan, 
kombinatsiyalashgan elektr qurilma, elektr maydon kuchi, urug‘lik fraksiya, texnik 
fraksiya. 

Ma’lumki, qishloq xo‘jalik ekinlari, jumladan, mayda urug‘li ekinlardan mo‘l 
hosil yetishtirishda, boshqa agrotexnik tadbirlar bilan bir qatorda, ekishga 
tayyorlanadigan urug‘larning sifat ko‘rsatkichlari ham muhim rol o‘ynaydi. Bunga 
sabab, sifatli, biologik xossalari  bir-biriga yaqin, laboratoriya va dala sharoitidagi 
unuvchanligi hamda potensial hosildorligi yuqori bo‘lgan urug‘lar mo‘l hosil garovi 
hisoblanadi. Lekin hozirgi kungacha respublika qishloq xo‘jaligida mayda 
urug‘larni saralash uchun biron-bir ilmiy asoslangan qurilma mavjud emas. Shuning 
uchun dehqonlar mayda urug‘larni saralamasdan ekishga majbur bo‘lishayapti. 
Natijada, bir gektar yerga urug‘lik sarfi 1,3-1,5 marta ko‘l sarflanib, niholarni ola 

chiqishi yoki ortiqcha unib chiqqan nihollarni yaganalash uchun 120 kishi·h/ha 
qo‘shimcha qo‘l mehnatidan foydalanish hamda yetishtirilgan mahsulotning 
tannarhini ko‘tarilib ketishiga olib kelayapti [1]. 

Mayda urug‘larning sifat ko‘rsatkichlarini har xil yo‘llar, shu jumladan 
saralash orqali oshirish mumkin. Saralashni ayniqsa, elektr maydonida amalga 
oshirish va ultrabinafsha nurlar (UBN) bilan ishlov berish yuqori sifatli urug‘liklar 
olish imkonini beradi. Chunki, elektr maydoni urug‘larga yo‘naltirilgan elektr 
maydon kuchi bilan ta’sir etib, urug‘lar elektr maydonida barcha muhim xossalari, 
ya’ni massasi, geometrik o‘lchamlari, zichligi, ishqalanish koeffitsienti, elektr 
qarshiligi, dielektrik singdiruvchanligi hamda boshqa shunga o‘xshash muhim 
xossalari bo‘yicha saralanadi. UBNlar esa, ularning yuzasidagi har xil zararli 
mikroorganizmlarni yo‘q qilib, avjlantiradi. Shularni hisobga olib, mayda urug‘larni 
saralash texnologik jarayoni avtomatik boshqariladigan hamda UBN bilan ishlov 
beradigan kombinatsiyalashgan elektr qurilmani taklif qilayapmiz. 

Rasmda mayda urug‘larni saralash texnologik jarayoni avtomatik 
boshqariladigan hamda UBN bilan ishlov beradigan qurilmaning texnologik 
sxemasi tasvirlangan. 

 
Rasm. Kombinatsiyalashgan qurilmaning texnologik sxemasi: 

1–yuklash bunkeri; 2–ta’minlagich; 3–erga ulangan 
elektrod; 4–ish  organi 
Triboelektrik qurilma yuklash bunkeri 1, ta’minlagich 2, yerga ulangan 

elektrod 3, ish organi 4, qabul qilish bunkeri 5, bo‘lish tekisligi 6, ishqalanadigan 
cho‘tka 7 va sirpanish taxtasi 8 lardan tashkil topgan. Ish organi hozirgi kunda 
korxonalar tomoidan ishlab chiqarilayotgan politelin quvurdan tayyorlangan bo‘lib, 
dielektrik materialdan tayyorlangan yon disklar va metalldan tayyorlangan flanetslar 
yordamida valga mahkamlangan. 

Qurilmaning ishlash prinsipi quyidagicha. U yerga ulangan elektrod 3 ning 
holati o‘zgartirilib, kerakli midqordagi elektr maydon kuchlanishning qiymati 
ta’minlanadi. Keyin u tarmoqqa ulanganda, motor-rediktor yordamida zanjirli 
uzatmalar orqali ta’minlagich 2, ish organi 4 va ishqalanadigan cho‘tka 7 aylanma 
harakatga keladi. Ish organi 4 bilan ishqalanadigan cho‘tka 10 ni qarama-qarshi 
aylanib, bir-biriga ishqalanishi natijasida, politelin quvur 7 ning yuzasida yuqori 
kuchlanishli elektr maydonni vujudga keladi. Shu paytda saralanadigan mayda 
urug‘lar yuklash bunkeri 1 dan ta’minlagich 2 va sirpanish taxtasi 12 orqali 

zaryadlanib aylanayotgan ish organi 4 ning yuzasiga bir me’yorida yetkazib beriladi. 
Zaryadlanib aylanayotgan ish organi 4 ning yuzasiga tushgan urug‘lar elektr maydon 
tasirida qutblanib, hosil bo‘ladigan elektr maydon kuchi Fк bilan unga tortiladi. 
Urug‘larga elektr maydon kuchi Fк dan tashqari, aks ko‘zgu elektr kuchi Fз, adgeziya 
elektr kuchi Fa, markazdan qo‘chma kuch Fish, og‘irlik G, inersiya Fi, reaksiya N va 
ishqalanish kuch Fish lar ham ta’sir etadi. Ta’sir etadigan kuchlarning o‘zaro 
nisbatiga asosan, urug‘lar fizik-mexanik xossalariga bog‘liq ravishda, zaryadlanib 
aylanayotgan ish organi 4 ning yuzasidan har xil burchaklarga burilganda uzilib, 
sifatli urug‘lar transportyor ltnta 6  ga tushib, harakatlanadi va ultrabinafsha lampa 
5 ning tagidan o‘tib,yuzasidagi har xil kassaliklarga qarshi ishlov beriladi hamda bir 
vaqtning o‘zida avjlantiriladi va qabul qilish bunkeri 7 ga tushib, qoplarga joylanadi. 
Sifatsiz uruglar esa texnik fraksiya uchun bunkerga tushib, chorva uchun ozuqa 
sifatida ishlatiladi. Ish organi 4 ning yuzasiga yopishib qolgan urug‘lar va boshqa 
yengil aralashmalar undan cho‘tka 10 yordamida ajratib olinadi. Mana shu tarzda 
mayda urug‘larini kombinatsiyalashgan elektr qurilmada saralash va avjlantirish 
texnologik jarayonini uzliksiz davom etadi. 

 Saralash uchun boshqa urug‘ tashlansa, sensor 11 ish organi 4 ning 
aylanishlar soni yoki uning yuzasida vujudga keladigan elektr maydon 
kuchlanganligining qiymatini o‘zgartirib, saralash texnologik jarayonini avtomatik 
ravishda shu urug‘ga rostlaydi. 

Taklif qilingan qurilmadan foydalanish dehqonlar uchun sifatli urug‘liklar 
olish, ekinlarning hosildorligini ko‘paytirish imkonini berib, ularning moddiy 
manfaatdorligini yaxshilaydi. 

Foydalangan adabiyotlar ro‘yxati 
1. Чичкин В.П. Овощные сеялки и комбинированные агрегаты: теория, 

конструксия и расчет. – Кишинев: Штиинитса, 1984. –392 с. 
 

 
UMUMLASHGAN FISHER–PRETSEDENT INFORMATIVLIK 

MEZONI 
t.f.f.d., dotsent Ro‘zibayev Ortiq Baxtiyorovich 

 
Annotatsiya. Ushbu maqolada yuqori o‘lchamli va aralash tipdagi tibbiy 

ma’lumotlarda informativ belgilarni tanlash uchun umumlashgan  
Fisher - pretsedent mezoni taklif etiladi. Yondashuv pretsedentlarga asoslangan 
lokal o‘xshashlikni klassik Fisher mezonining guruhlararo va guruh ichidagi 
tarqalish ko‘rsatkichlari bilan birlashtiradi. Bundan tashqari, belgilarni o‘lchash 
bilan bog‘liq klinik xarajatlar – tahlil narxi, tekshiruv vaqti, invazivlik, qurilmaga 
ehtiyoj hamda bemor uchun xavf – mezon tarkibiga normallashgan koeffitsient 
sifatida kiritiladi. Natijada belgilar qism to‘plami ajratish qobiliyatini oshirish, ichki 
beqarorlikni va klinik xarajatni kamaytirish tamoyili asosida baholanadi. Sinflar 
nomutanosib bo‘lgan holatlar uchun sinf vaznlaridan foydalanish ko‘zda tutilib, kam 
uchraydigan yoki diagnostik xatosi yuqori xavf tug‘diradigan sinflarning 
ahamiyatini saqlash imkoniyati yaratiladi. Taklif etilgan funksional tibbiy qarorlarni 


